
    ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
  ՀՀ կառավարության որոշման նախագծի 

Ներկայացված նախագծով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին (այսուհետ՝ Կոմիտե) ամրացված քաղաք Երևան, Նորք-Մարաշ Ա. Արմենակյան փողոց 100/11 հասցեում գտնվող 0.14926 հետար մակերեսով հողամասը (այսուհետ՝ Գույք, անշարժ գույքի նկատմամբ իրավունքների պետական գրանցման թիվ 30052023-01-0136 վկայականը) ուղղակի վաճառքի ձևով օտարել «Տեխնոտուն» սահմանափակ պատասխանատվությամբ ընկերությանը (այսուհետ՝ Գնորդ, գրանցման վկայականի համարը՝ 264.110.1086640) հասարակական նշանակության ընտանեկան ժամանցի և հանգստի անցկացման ընդհանուր օգտագործման տարածքներ կառուցելու համար՝ համաձայն Գնորդի կողմից ներկայացված գործարար ներդրումային ծրագրի։
ՀՀ կառավարության 27.01.2022 թվականի N 90-Ա որոշման համաձայն Երևան քաղաքի, Նորքի Այգիներ 180 հասցեում գտնվող՝ 2018.12 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 1,84871 հեկտար մակերեսով հողամասը ներկայացվել է օտարման դասական աճուրդով, որի հաղթող է ճանաչվել «Տեխնոտուն» ՍՊԸ-ն։
Երևան քաղաքի, Նորքի Այգիներ 180 հասցեում գտնվող գույքի հողամասն ի սկզբանե կազմել է մոտ 2.0 հեկտար, որի օտարման նախապատրաստական աշխատանքների ընթացքում գույքի գնահատման նպատակով անհրաժեշտ փաստաթղթերի հավաքագրման փուլում համապատասխան հարցում է իրականացվել նաև Երևանի քաղաքապետարան և ստացվել է տեղեկատվություն՝ համաձայն որի հողամասի մի հատվածով անցել է բարձրավոլտ էլեկտրական լարեր և այդ հատվածը համարվել է ՀՀ հողային օրենսգրքի 60-րդ հոդվածով սահմանված սահմանափակումների ցանկում ընդգրկված հողամաս։ 

Հետագայում «Տեխնոտուն» ՍՊԸ-ի կողմից ձեռնարկվել են վերոնշյալ բարձրավոլտ էլեկտրական լարեր տեղափոխում, որի արդյունքում Երևանի քաղաքապետարանի կողմից տրամադրվել է տեղեկատվություն՝ համաձայն որի քաղաք Երևան, Նորք-Մարաշ Ա. Արմենակյան փողոց 100/11 հասցեում գտնվող 0.14926 հետար մակերեսով հողամասն ընդգրկված չէ ՀՀ հողային օրենսգրքի 60-րդ հոդվածով սահմանված սահմանափակումների ցանկում։
Ըստ Կադաստրի կոմիտեի կողմից տրամադրված տեղեկատվության Գույքի շուկայական արժեքին մոտարկված կադաստրային արժեքը կազմում է 87 926 529  դրամ՝ ներկայացված նախագծով առաջարկվում է օտարման ենթակա Գույքի վաճառքի գինը սահմանել Գույքի շուկայական արժեքին մոտարկված կադաստրային արժեքի 100 տոկոսի չափով՝ 87 926 529 դրամ։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ քաղաք Երևան, Նորք-Մարաշ Ա. Արմենակյան փողոց 100/11 հասցեում գտնվող հողամասի օտարումը բխում է ՀՀ կառավարության 2021-2026թթ. ծրագրի պահանջներից։
«ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։

